
Rezime/Abstract

Doseljavanje Slovenaca na područje Bosne i Hercegovine započinje neposredno nakon okupacije bosanskohercegovačkog
teritorija od strane Austro-Ugarske monarhije, odnosno krajem 19. stoljeća. Među prvim doseljenicima bili su šumarski
radnici, a kasnije zanatlije i rudari. Od kraja 19. pa do sredine 20. stoljeća broj Slovenaca u Bosni i Hercegovini stalno se
povećavao, a najveći broj, od 6.300 osoba slovenačke nacionalnosti, zabilježen je popisom stanovništva 1953. godine. Od te
godine pa do danas, 2015. godine, njihov broj stalno se smanjivao. Slovenska manjina bila je do rata 1992. godine dobro
integrisana u bosanskohercegovačko društvo, a u tim nesretnim, ratnim danima, ukazala se velika potreba za
samoorganiziranjem u cilju očuvanja vlastitog identiteta. U ovom radu, na osnovu dostupne arhivske, statističke i druge
građe, ukazano je na društveno-historijski razvoj i položaj slovenačke etničke manjine u Bosni i Hercegovini, posebno na
njen status nakon raspada zajedničke države ex-Jugoslavije. Ključne riječi: Slovenci, Bosna i Hercegovina, etnička manjina,
slovenačka društva.

